
	1. ՀՀ ֆինանսների նախարարություն

	25-11-2021թ.

	
	N 01/2-3/18766-2021

	ՀՀ ֆինանսների նախարարությունը քննարկել է «Նոր Փրոջեկտս» ՍՊԸ-ի կողմից իրականացվող գործարար ծրագրի շրջանակներում ստեղծվող նոր աշխատատեղերի մասով հաշվարկված լրացուցիչ աշխատավարձի և դրան հավասարեցված վճարումների գումարը շահութահարկի գումարից նվազեցնելու նպատակով ՀՀ վարչապետի աշխատակազմ ներկայացված դիմումը, որի կապակցությամբ կից ներկայացնում ենք ՀՀ կառավարության 2017 թվականի հոկտեմբերի 5-ի թիվ 1235-Ն որոշման 1-ին կետով սահմանված կարգի 8-րդ կետով նախատեսված չափորոշիչների գնահատականները:
Միևնույն ժամանակ, հայտնում ենք, որ անհասկանալի է ՀՀ հարկային օրենսգրքի 127-րդ հոդվածի 1-ին մասի համաձայն՝ գործարար ծրագրի հավանության արժանացման դեպքում նույն Օրենսգրքի 120-րդ հոդվածով նախատեսված արտոնությունից օգտվելու՝ ընկերության ցանկությունը՝ հաշվի առնելով այն հանգամանքը, որ ՀՀ հարկային օրենսգրքի 120-րդ հոդվածով ընդամենը սահմանված են շահութահարկով հարկման նպատակով այլ ծախսեր համարվող նվազեցումները:  

	Ընդունվել է։


	[bookmark: _Hlk69199583]2. ՀՀ պետական եկամուտների կոմիտե

	19-11-2021թ. 

	
	N 01/3-3/74203-2021

	Կազմակերպության գործունեության մասին Ձև N1 «Գործարար ծրագիր» աղյուսակով ներկայացված հակիրճ տեղեկատվության` 
- 7-րդ կետի համաձայն` կազմակերպությունը հիմնադրվել է 18․12․2018թ․-ին, գործունեության մեկնարկի ժամկետն է՝ 18․12․2018թ․, 
- 8-րդ կետով նախատեսված` «Ծրագրի նպատակը/տեղեկատվություն իրականացվող ծրագրի մասին» տողում լրացված տեղեկատվությունը թերի է և կրում է ընդհանրական բնույթ, քանի որ Որոշմամբ սահմանված կարգի «N1 ձևի լրացման ուղեցույց»-ի 1-ին կետի 4-րդ ենթակետի համաձայն` այդ տողում նկարագրվում է ծրագրի նպատակը, որտեղ կատարվում է նշում նաև արդեն իսկ իրականացված և անհրաժեշտ աշխատանքների, ինչպես նաև դրանց ժամկետների մասին (բացակայում է ծրագրի իրականացման ժամկետների վերաբերյալ տեղեկատվությունը, ինչպես նաև կոնկրետ նշված չէ՝ թե հիմնադրման օրվանից առ 31․10․2021թ․ դրությամբ 1․730․278․458 դրամ իրացումից որքան մասն է կազմում սեփական արտադրանքի իրացումից հասույթը՝ հաշվի առնելով այն հանգամանքը, որ ըստ ներկայացված տեղեկատվության, Ընկերությունը հանդիսանում է Կարպիզա, Ջեոքս և Հենդերսոն համաշխարհային ապրանքանիշերի խանութների կահույքի պաշտոնական մատակարարը՝ ԵՄ-ում, ԱՊՀ-ում, Միջին Արևելքում և Ասիական երկրներում),
- 9-րդ կետով նախատեսված` «Մարքեթինգային քաղաքականության նկարագրությունը» տողում ներկայացված տեղեկատվությունը թերի է, քանի որ  Որոշմամբ սահմանված կարգի «N1 ձևի լրացման ուղեցույց»-ի 1-ին կետի 5-րդ ենթակետի համաձայն` այդ տողում նկարագրվում է իրականացվող և նախատեսվող մարքեթինգային քաղաքականությունը` նշելով նաև դրա համար անհրաժեշտ ֆինանսական միջոցների մասին։ Տվյալ դեպքում բացակայում է իրականացվող և նախատեսվող մարքեթինգային քաղաքականության իրականացման համար անհրաժեշտ ֆինանսական միջոցների վերաբերյալ տեղեկատվությունը,
 - 2-րդ` «Ներդրումներ» բաժնում ներկայացված տվյալների համաձայն՝ սեփական միջոցների հաշվին ներդրումները կազմում են 2․000 մլն․ դրամ, որից՝ նոր արտադրական շենքի ձեռքբերում և կապիտալ վերանորոգում՝ 700 մլն․ դրամ, նոր արտադրական սարքավորումների և ծրագրային լուծումների ձեռք բերում՝ 800 մլն․ դրամ, շրջանառու կապիտալի մեջ ներդրումներ՝ 500 մլն․ դրամ։
Հաշվի առնելով վերոգրյալը, ինչպես նաև վերլուծելով կազմակերպության գործունեության մասին Ձև N2 «Տեղեկատվություն ռեզիդենտ շահութահարկ վճարողի տնտեսական գործունեության մասին» աղյուսակով ներկայացված տեղեկատվությունը` հայտնում ենք, որ.
1. «Տնտեսության վրա մուլտիպլիկատիվ ազդեցություն» չափորոշիչի գնահատման համար հիմք է ընդունվել Ընկերության կողմից ներկայացված՝ ծրագրի նպատակը և գործընկերների մասին տեղեկատվությունը։ Ըստ ներկայացված տեղեկատվության՝ Ընկերությունը հանդիսանում է Կարպիզա, Ջեոքս և Հենդերսոն համաշխարհային ապրանքանիշերի խանութների կահույքի պաշտոնական մատակարարը՝ ԵՄ-ում, ԱՊՀ-ում, Միջին Արևելքում և Ասիական երկրներում։ Գործունեության ընթացքում կատարվել է շուրջ 235 մլն․ դրամի ներդրում, որի արդյունքում ձեռք է բերվել շրջանառու կապիտալ և ստեղծվել անհրաժեշտ արդի սարքավորումներով հագեցած կահույքի արտադրամաս և 70 աշխատատեղ՝ 342․000 դրամ միջին ամսական աշխատավարձով։ Հիմնադրման օրվանից առ 31․10․2021թ․ դրությամբ կատարվել է 1․730․278․458 դրամի իրացում, որից Հայաստանում՝ 218․146․998 դրամ (ընդհանուր իրացման 12․6%-ը), իսկ մնացած մասը՝ Ռուսաստանում, Ուկրաինայիում, Չեխիայում, Լատվիայում, Հունաստանում, Սերբիայում, Ուզբեկստանում, Վրաստանում, Մավրիկիոսում, Մոնղոլիայում, Ղազախստանում։ Ներդրումային ծրագրի շրջանակներում նախատեսվում է ձեռք բերել նոր արտադրական տարածք, շենք շինություններ, ժամանակակից արտադրական սարքավորումներ և տեխնիկա, ինչպես նաև հագեցնել արտադրությունը նորարարական տեխնոլոգիաներով և ծրագրային լուծումներով, ինչը հնարավորություն է ընձեռելու մի քանի անգամ ավելացնել արտադրության ծավալները, աշխատատեղերի քանակը և արտադրողականությունը։
2. «Զբաղվածության ընդլայնում և ոլորտի միջին աշխատավարձի չափը» չափորոշիչի գնահատման համար հիմք են ընդունվել ծրագրի 2-րդ աղյուսակում ներկայացված՝ աշխատողների միջին տարեկան թվաքանակի, միջին տարեկան աշխատավարձի և եկամտային հարկի ցուցանիշները։  Ընկերության կողմից ներկայացված տեղեկատվության համաձայն՝ 
- 2019թ․-ի ընթացքում աշխատողների միջին տարեկան թվաքանակը կազմել է 31 հոգի, միջին տարեկան աշխատավարձը՝ 2․017 հազ․ դրամ, եկամտային հարկը՝ 13․106 հազ․ դրամ,
- 2020թ․-ի ընթացքում աշխատողների միջին տարեկան թվաքանակը կազմել է 45 հոգի (2019թ․-ի համեմատ աճ՝ 45,1%-ով), միջին տարեկան աշխատավարձը՝ 2․146 հազ․ դրամ (2019թ․-ի համեմատ աճ՝ 6․4%-ով), եկամտային հարկը՝ 23․076 հազ․ դրամ (2019թ․-ի համեմատ աճ՝ 76,0 %),
- 2021թ․-ի ընթացքում աշխատողների միջին տարեկան թվաքանակը կազմել է 70 հոգի (2020թ․-ի համեմատ աճ՝ 55․5%-ով), միջին տարեկան աշխատավարձը՝ 2․535 հազ․ դրամ (2020թ․-ի համեմատ աճ՝ 18․1%-ով), եկամտային հարկը՝ 51․186 հազ․ դրամ (2020թ․-ի համեմատ աճ՝ 121․8%-ով),
- 2022թ․-ի ընթացքում նախատեսվում է աշխատողների միջին տարեկան թվաքանակը ավելացնել մինչև 95 հոգի (2021թ․-ի համեմատ աճ՝ 35․7%-ով), միջին տարեկան աշխատավարձը՝ 2․991 հազ․ դրամ (2021թ․-ի համեմատ աճ՝ 17․9%-ով), եկամտային հարկը՝ 68․518 հազ․ դրամ (2021թ․-ի համեմատ աճ՝ 33․8%-ով),
- 2023թ․-ի ընթացքում նախատեսվում է աշխատողների միջին տարեկան թվաքանակը ավելացնել մինչև 174 հոգի (2022թ․-ի համեմատ աճ՝ 83․1%-ով), միջին տարեկան աշխատավարձը՝ 3․529 հազ․ դրամ (2022թ․-ի համեմատ աճ՝ 17․9%-ով), եկամտային հարկը՝ 147․002 հազ․ դրամ (2022թ․-ի համեմատ աճ՝ 114․5%-ով),
- 2024թ․-ի ընթացքում նախատեսվում է աշխատողների միջին տարեկան թվաքանակը ավելացնել մինչև 237 հոգի (2023թ․-ի համեմատ աճ՝ 36․2%-ով), միջին տարեկան աշխատավարձը՝ 4․164 հազ․ դրամ (2023թ․-ի համեմատ աճ՝ 17․9%), եկամտային հարկը՝ 236․539 հազ․ դրամ (2023թ․-ի համեմատ աճ՝ 60․9%-ով),
- 2025թ․-ի ընթացքում նախատեսվում է աշխատողների միջին տարեկան թվաքանակը ավելացնել մինչև 301 հոգի (2024թ․-ի համեմատ աճ՝ 27%-ով), միջին տարեկան աշխատավարձը՝ 4․914 հազ․ դրամ (2024թ․-ի համեմատ աճ՝ 18%-ով), եկամտային հարկը՝ 355․238 հազ․ դրամ (2024թ․-ի համեմատ աճ՝ 50․1%-ով),
- 2026թ․-ի ընթացքում նախատեսվում է աշխատողների միջին տարեկան թվաքանակը ավելացնել մինչև 356 հոգի (2025թ․-ի համեմատ աճ՝ 18․2%-ով), միջին տարեկան աշխատավարձը՝ 5․799 հազ․ դրամ (2025թ․-ի համեմատ աճ՝ 18%-ով), եկամտային հարկը՝ 495․396 հազ․ դրամ (2025թ․-ի համեմատ աճ՝ 39․4%-ով)։
Հաշվի առնելով այն հանգամանքը, որ ՀՀ հարկային օրենսգրքի 127-րդ հոդվածի 1-ին մասով սահմանված շահութահարկի արտոնությունը կիրառվում է գործարար ծրագրի մեկնարկման ու դրան հաջորդող հինգ հարկային տարիներից յուրաքանչյուրի համար առանձին, հետևաբար՝ վերլուծելով վերոգրյալ ցուցանիշները յուրաքանչյուր հարկային տարվա կտրվածքով առանձին-առանձին, հանգում ենք այն եզրակացության, որ  իրացման (ներառյալ արտահանումը) ծավալների սպասվող աճը պայմանավորված է և տեխնիկական վերազինման հանգամանքով, և նոր աշխատատեղերի ստեղծմամբ։ 
Միաժամանակ տեղեկացնում ենք, որ եկամտային հարկի ցուցանիշը ներառում է ինչպես աշխատավարձ և դրան հավասարեցված վճարումներից, այնպես էլ ֆիզիկական անձանց վճարած այլ եկամուտներից որպես հարկային գործակալ պահած եկամտային հարկի գումարները։
3. «Նորարարություն և աշխատանքի արտադրողականության բարձրացում» չափորոշիչի գնահատման առումով հարկ է նկատի ունենալ, որ.
- 2019թ․ ընթացքում արտադրողականությունը կազմել է 13․609 հազ․ դրամ, արտադրանքը՝ 421․873 հազ․ դրամ, աշխատողների միջին տարեկան թվաքանակը՝ 31 հոգի,
- 2020թ․ ընթացքում արտադրողականությունը կազմել է 11․249 հազ․ դրամ, արտադրանքը՝ 506․209 հազ․ դրամ, աշխատողների միջին տարեկան թվաքանակը՝ 45 հոգի,
- 2021թ․ ընթացքում արտադրողականությունը կազմել է 13․752 հազ․ դրամ, արտադրանքը՝ 962․635 հազ․ դրամ, աշխատողների միջին տարեկան թվաքանակը՝ 70 հոգի,
- 2022թ. ընթացքում արտադրողականությունը գնահատված է 15․127 հազ. դրամ (2021թ.-ի համեմատ աճ՝ 9․9%-ով), պլանավորվում է արտադրել  1․443․953 հազ. դրամի արտադրանք, իսկ աշխատողների միջին տարեկան թվաքանակը` 95 հոգի (2021թ․-ի համեմատ աճ՝ 35․7%-ով), 
- 2023թ. ընթացքում արտադրողականությունը գնահատված է 16․640 հազ. դրամ (2022թ.-ի համեմատ աճ՝ 10%-ով), պլանավորվում է արտադրել 2․887․905 հազ. դրամի արտադրանք, իսկ աշխատողների միջին տարեկան թվաքանակը` 174 հոգի (2022թ․-ի համեմատ աճ՝ 83․1%-ով),
- 2024թ. ընթացքում արտադրողականությունը գնահատված է 18․304 հազ. դրամ (2023թ. համեմատ աճ՝ 10%-ով),  սակայն, արտադրողականության աճի նույն տեմպի պայմաններում պլանավորվում է արտադրել 4․331․858 հազ. դրամի արտադրանք, աշխատողների միջին տարեկան թվաքանակը` 237 հոգի (2023թ․-ի համեմատ աճ՝ 36․2%-ով),
- 2025թ. ընթացքում արտադրողականությունը գնահատված է 20․134 հազ. դրամ (2024թ. համեմատ աճ՝ 9․9%-ով), պլանավորվում է արտադրել 6․064․601 հազ. դրամի արտադրանք, իսկ աշխատողների միջին տարեկան թվաքանակը` 301 հոգի (2024թ․-ի համեմատ աճ՝ 27%-ով),
- 2026թ. ընթացքում արտադրողականությունը գնահատված է 22․148 հազ. դրամ (2025թ.-ի համեմատ աճ՝ 10%-ով), պլանավորվում է արտադրել 7․883․981 հազ. դրամի արտադրանք, իսկ աշխատողների միջին տարեկան թվաքանակը` 356 հոգի (2025թ․-ի համեմատ աճ՝ 18․2%-ով):
Վերլուծելով ցուցանիշները հանգում ենք այն եզրակացության, որ արտադրողականության ցուցանիշների աճի տեմպերը պայմանավորված են ինչպես նոր աշխատատեղերի ստեղծմամբ, այնպես էլ տեխնիկական վերազինմամբ։
4. «Արտահանման ուղղվածություն» չափորոշիչի գնահատման համար հարկ է նկատի ունենալ, որ․ 
- 2019թ․ ընթացքում արտադրանքը կազմել է 421․873 հազ․ դրամ, իրացումը՝ 421․873 հազ․ դրամ, որից արտահանումը՝ 350․181 հազ․ դրամ,
- 2020թ․ ընթացքում արտադրանքը կազմել է 506․209 հազ․ դրամ, իրացումը՝ 506․209 հազ․ դրամ, որից արտահանումը՝ 439․848 հազ․ դրամ,
- 2021թ․ ընթացքում արտադրանքը կազմել է 962․635 հազ․ դրամ, իրացումը՝ 962․635 հազ․ դրամ, որից արտահանումը՝ 866․523 հազ․ դրամ (2020թ.-ի համեմատ աճ՝ 97%-ով),
- 2022թ․ ընթացքում նախատեսվում է՝ արտադրանք 1․443․953 հազ․ դրամ, իրացում՝ 1․443․953 հազ․ դրամ, որից արտահանում՝ 1․299․557 հազ․ դրամ (2021թ.-ի համեմատ աճ՝ 49․9%-ով),
- 2023թ․ ընթացքում նախատեսվում է՝ արտադրանք 2․887․905 հազ․ դրամ, իրացում՝ 2․887․905 հազ․ դրամ, որից արտահանում՝ 2․599․115 հազ․ դրամ (2022թ.-ի համեմատ աճ՝ 100%-ով), 
- 2024թ. ընթացքում նախատեսվում է՝ արտադրանք 4․331․858 հազ․ դրամ,  իրացում 4․331․858 հազ. դրամ, որից արտահանում՝ 3․898․672 հազ. դրամ (2023թ.-ի համեմատ աճ՝ 49․9%-ով),
- 2025թ. ընթացքում նախատեսվում է՝ արտադրանք 6․064․601 հազ․ դրամ, իրացում 6․064․601 հազ. դրամ, որից արտահանում՝ 5․458․141 հազ. դրամ (2024թ.-ի համեմատ աճ՝ 130%-ով),
- 2026թ. ընթացքում նախատեսվում է՝ արտադրանք 7․883․981 հազ․ դրամ, իրացում 7․883․981 հազ. դրամ, որից արտահանում՝ 7․095․583 հազ. դրամ (2025թ.-ի համեմատ աճ՝ 29․9%-ով)։
5. «Պատշաճ մարքեթինգային քաղաքականություն» չափորոշիչի գնահատման առումով նկատի է առնվել, որ ընկերության կողմից ներկայացված տվյալները թերի են (բացակայում է իրականացվող և նախատեսվող մարքեթինգային քաղաքականության իրականացման համար անհրաժեշտ ֆինանսական միջոցների վերաբերյալ տեղեկատվությունը): Բացի այդ, ըստ ներկայացված մարքեթինգային քաղաքականության` մարքեթինգային քաղաքականության հիմնական ուղղվածությունն է` արտաքին շուկան։ Սակայն, ներկայացված չեն արտաքին շուկայում իրենց կողմից արտադրվող արտադրանքի պահանջարկի ուսումնասիրության, գնի որոշման նպատակով կոնկրետ իրականացված աշխատանքների արդյունքները։ 
6. «Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով)» չափորոշիչի գնահատման առումով հիմք է ընդունվել այն հանգամանքը, որ ըստ ներկայացված ծրագրի` ներդրումների ընդհանուր ծավալի մեջ սեփական միջոցների հաշվին ներդրումները կազմում են 2․000 մլն․ դրամ (նոր արտադրական շենքի ձեռքբերում և կապիտալ վերանորոգում՝ 700 մլն․ դրամ, նոր արտադրական սարքավորումների և ծրագրային լուծումների ձեռք բերում՝ 800 մլն․ դրամ, շրջանառու կապիտալի մեջ ներդրումներ՝ 500 մլն․դրամ)։ Այլ միջոցների հաշվին ներդրումներ չեն իրականացվելու։
Ելնելով վերոգրյալից` ստորև ներկայացնում ենք «Նոր Փրոջեկտս» ՍՊԸ-ի կողմից ներկայացված գործարար ծրագրի ՀՀ կառավարության 05.10.2017թ. N1235-Ն որոշմամբ սահմանված կարգի 8-րդ կետով սահմանված չափորոշիչների գնահատականները:

	ՏԵՂԵԿԱՆՔ

	Զբաղվածության ընդլայնում և ոլորտի միջին աշխատավարձի չափը (10)
	5
	4
	5
	4.7

	Նորարարություն և աշխատանքի արտադրողականության բարձրացում (10)
	3
	2
	3
	2.7

	Արտահանման ուղղվածություն (10)
	9
	9
	8
	8.7

	Պատշաճ մարքեթինգային քաղաքականություն (6)
	3
	3
	3
	3.0

	Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով) (5)
	5
	5
	5
	5.0

	Ընդամենը
	28
	27
	27
	27.3




